
Annotatsiya. Adabiyot inson tafakkuri rivojining eng muhim omillaridan biri bo‘lib, muayyan bir millat qomusi,
ruhiyati, tarixi, dini, madaniyati, e’tiqodiga xos bo‘lgan xususiyatlar unda mujassamdir. Demakki, inson adabiyot
orqali dunyoni anglaydi, ma'lum ma’nodagi ruhiy yuksaklikka erishadi, ma'naviyati rivojlanadi. Talabalarda
adabiyot faniga oid kompetensiyalarni shakllantirilsa, ular asardagi asosiy va ikkilamchi g‘oyalarini tushunadi,
asarda ko‘tarilgan muammolarga o‘z munosabatini bildiradi, asardagi ochiq aytilgan fikrlarni va tagma’nolarni
ilg‘aydi, asardan xulosalar chiqara oladi va bu xulosalarini asoslab bera oladi.

Kalit so‘zlar: mustagqil ta’lim, adabiyot, topshiriqg, adabiyot faniga oid kompetensiya.

Kirish. Mustaqillik yillarida yurtimizda ilm-ma’rifat, madaniyat va san’at, adabiyot
hamda badiiy ijod sohalari rivoji borasida tizimli ishlar amalga oshirilmoqda. Zero,
Prezidentimiz ta’kidlaganlaridek, “Ushbu sohada amalga oshirgan ishlarimiz jamiyatimizni
yangi bosqichga ko‘tarish, yuksak marralarni egallash, Uchinchi Renessans poydevorini
qurishga xizmat qilayotgani hozirning o‘zida yaqqol namoyon bo‘lmoqda. Ma'naviy yetuk,
barkamol avlodni voyaga yetkazish - pirovard maqgsadi inson manfaatlarini ta’'minlash bo‘lgan
islohotlarimizning eng muhim vazifalaridandir [1]. Xalgaro maydonda munosib o‘rin
egallashimiz uchun ilmiy tadqiqotlar samaradorligini oshirish, ma’naviy muhit barqarorligini
mustahkamlash muhim vazifalar sirasiga kiradi. Milliy adabiyot ravnaqi gardosh va gqardosh
bo‘lmagan millatlar adabiyotining o‘zaro qiyosiy tadqigiga bog‘liq bo‘lib, 0‘z navbatida maxsus
mikro va makrokomparativistik tadqiqotlarni taqozo qiladi. Adabiyot inson tafakkuri rivojining
eng muhim omillaridan biri sanaladi. Badiiy adabiyotda muayyan bir millat gomusi, ruhiyati,

tarixi, dini, madaniyati, e’tiqodiga xos bo’lgan xususiyatlar mujassam. Demakki, inson adabiyot
orqgali dunyoni anglaydi, ma’naviyati rivojlanadi, ma’lum ma’nodagi ruhiy yuksaklikka erishadi.

Adabiyotlar tahlili va metodologiya. Adabiyot inson tafakkuri, dunyoqarashi,
ma’naviyatini shakllantirishda beqiyos ahamiyatga ega sohalardan biridir. U har bir xalgning
tarixi, diniy va axloqiy e’tiqodlari, an’analari, madaniyati, ma'naviy qadriyatlarini o‘zida
mujassam etadi. Binobarin, adabiyot nafaqat estetik zavq manbai, balki ma'naviy kamolotning
qudratli quroli hamdir. Adabiyot orqali kishi hayotni, jamiyatni, o‘zligini anglaydi, ma’naviy
yuksaklikka erishadi, tafakkurini boyitadi, axloqiy jihatdan kamol topadi.

Zamonaviy globallashuv sharoitida yosh avlodni har tomonlama barkamol shaxs etib
tarbiyalashda adabiyotning o‘rni ortib bormoqda. Zero, o‘quvchilarda adabiy malakalarni
shakllantirish ularning mustaqil fikrlash, tahlil qilish, baholash, xulosa chiqarish ko‘nikmalarini
rivojlantiradi. Bu jarayonda o‘quvchilar asar mohiyatini chuqur anglaydilar, uning asosiy va
ikkinchi darajali g'oyalarini ajratadilar, subtekstlarni aniqlaydilar, o'z qarashlarini
rivojlantiradilar, ilmiy asoslangan xulosalar chiqaradilar.

Adabiyot fanida o‘quvchilarning bilim va ko‘nikmalarini shakllantirish, ularda mustaqil
fikrlash hamda badiiy-estetik dunyoqgarashni rivojlantirishda metodik qo‘llanmalar muhim
ahamiyat kasb etadi. Jumladan, Q.Husanboyeva M.Hazratqulov va F.Xolsaidov tomonidan
yozilgan “Ona tili va o‘qish savodxonligi metodikasi” kitobida o‘quvchilarda ona tilidan
savodxonlikni shakllantirishga doir ilmiy-metodik asoslar keng yoritilgan [3]. Ushbu
go‘llanmada savodxonlik tushunchasining zamonaviy talqini, uni shakllantirishning pedagogik
imkoniyatlari, shuningdek, o‘quvchilar nutqini rivojlantirishda turli usul va vositalardan
samarali foydalanish masalalari chuqur tahlil etilgan. Mualliflar savodxonlikni fagatgina o‘qish
va yozish malakalari darajasida emas, balki kengroq - o‘quvchilarning tahliliy, mantiqiy va
ijjodiy fikrlash qobiliyatlarini rivojlantirish jarayoni sifatida izohlaydilar.

Shuningdek, Z.Mirzayeva va K]Jalilov qalamiga mansub “Adabiyot o‘qitish metodikasi.
An’anaviylikdan zamonaviylikka” nomli uslubiy qo‘llanma adabiyot ta’limi jarayonida
an’anaviy metodlardan samarali foydalanish va ularni zamonaviy yondashuvlar bilan
uyg‘unlashtirish masalalarini qamrab oladi. Asarda adabiyot darslarida interaktiv metodlardan
foydalanish, o‘quvchilarni mustaqil tahlil va izlanishga yo‘naltirish, badiiy asar ustida ishlash
jarayonida ularda kreativ yondashuvni rivojlantirish usullari bayon etiladi. Mualliflar an’anaviy
metodlarning afzalliklarini tanqidiy baholagan holda, ulardan zamonaviy didaktik
yondashuvlar bilan birgalikda foydalanish ta’lim samaradorligini oshirishini ilmiy asoslab
ko‘rsatadilar [4].

Muhokama va natijalar. Adabiy ta’limning ajralmas qismi bo‘lgan mustaqil ta’lim
topshiriglari o‘quvchilarning faol izlanishlari va ijodiy bilim olishlariga yordam beradi. Ular
orqgali o‘quvchilar mustagqil ravishda o‘z-o‘zini takomillashtirish ko‘nikmalariga ega bo‘ladilar,
adabiy bilimlarini chuqurlashtiradi, tafakkurga ijodiy yondashib, oz fikrlarini og‘zaki va yozma
ravishda erkin bayon etadilar.

Oliy ta’lim sohasida adabiyot fani o‘z mohiyati, maqsad va vazifalariga ko‘ra alohida
o‘rinni egallaydi. Kitobxonlik asosida nafaqat savodxonlik yoki axloqiy tarbiya, balki bilim olish,
dunyoqarashni kengaytirish, tasavvurni boyitish, mustagqil faoliyatga intilishning belgilari ham
shakllana boshlaydi. Kitob o’qish - o’qilayotgan ma’lumotni tushunish, anglash, hayotda qo’llay
olish imkoniyatini shuningdek tafakkur qilish qobiliyatini rivojlantiradi. “Psixologik

“o_ ) o _ ) “o_ )

adabiyotlarda “o’qish” tushunchasi zamirida mutolaa jarayonidagi “o’qish texnikasi” va “o’qish

asnosida uqish” anglashiladi. O’qish jarayonida o’qilganlarni tushunish o’qish texnikasi bilan
bog'liq bo’lib, inson tafakkurining bir ko’rinishi sifatida mutolaa jarayonida matn mazmuniga
x0s bo’lgan elementlarni o’zaro bir-biri bilan bog’lagan holda mohiyatiga kirish, mazmunni
anglash demakdir. Kitobxon nafagat tayyor ma’lumotlarni o’zlashtiradi, balki o’qiganlarini o’z
tajribasi, bilimi va mavjud ma’lumotlari bilan taqqoslaydi. O’qish asnosida uqishga ta’sir
ko’rsatuvchi faktorlar quyidagilardan iborat:

ma’lum axborotga ega bo'lish;

matnning kompozitsion tuzulishini ilg‘ash;

matnga xos til xususiyatlarini farqlash;

mantiqiy va emotsional ifodalarni tushunish;

matndagi ma’lumotlarning leksik va grammatik xususiyatlari, ifoda uslubining o‘quvchi
nutq uslubiga, leksik va grammatik bilimdonlik darajasiga yaqinligi;

matnni o‘zlashtirish asnosida o‘quvchi diqqatining uni anglashga yo‘naltirilganligi;

o‘quvchining matnni o‘qish va mazmunini o‘zlashtirishdagi individual psixologik
xususiyatlari” [5].

Adabiyot o‘qitish jarayonida talaba tafakkuri mustaqilligiga erishish uchun
o‘gituvchidan talabalarni darslikda berilgan tushuncha-yu xulosalarning qanchalik to‘g'riligini
tekshirish va dalillashga, bu yo‘lda eng qulay usul va metodlardan foydalanishni o‘rgatishga,
har bir narsa-hodisa yuzasidan mustaqil fikr yuritishga, vaziyatga ijodiy yondashishga, o'z
fikrini mustaqil ifodalashga o‘rgatish kerak bo‘ladi. Muallim tarbiyalanuvchilarni mantiqiy fikr
yuritish usullari bilan tanishtirib borishi; qolipda fikrlashga yo‘l qo‘ymasligi, nafaqat darslik
mualliflari, balki o‘rtoglarning fikr-mulohazalarini ko‘r-ko‘rona takrorlamaslikka, ijodiy
izlanishga yetaklashi, har bir talabaning aql-idrok darajasini hisobga olib, ularning aqliy
imkoniyatlarini ishga sola bilishi, har bir talaba oldiga o‘ziga xos mustagqil ta’lim topshirig'i
berib, uning fikrlash qobiliyatini rivojlantirishi, bilimi ortishi uchun harakat qilish zarur [4].

Mustaqil ta’lim topshiriglarining noto‘g'ri qo‘yilishi, o‘quvchilardan erkin mulohaza
yuritishni izchil ravishda talab etmaslik va mustaqil fikrlash qobiliyati ganchalik rivojlanganiga
e’tibor bermaslik adabiyot darslarida fikr yuritish faoliyati mustaqilligini rivojlantirishga to‘siq
bo‘ladigan asosiy sabablardir. Talabalardagi tanqidiy tafakkur va mulohazaning yetarli
darajada taraqqiy etmaganligi, estetik did hamda madaniy saviyaning pastligi badiiy asar
gimmatini yuzaki baholashga olib keladi. O‘rganilayotgan asar to‘grisida chuqur fikr
yuritmasdan turib unga baho berishga shoshilish hollari asl turmush bilan badiiy asar
o‘rtasidagi farqni anglay olmaslikdan kelib chigadi. Asar xususida chuqur mushohada yuritish
uchun o‘quvchi 0z oldiga turli savollarni qo‘yishi lozim. Quyida Abdulla Qahhorning “O‘g‘ri”
hikoyasini to‘g'ri tahlil qilish maqgsadida talabalar uchun mustaqil ta’lim topshirig'i berildi:

Mustagqil ish. Abdulla Qahhorning “O‘g‘ri” hikoyasini o‘qing. Hikoya asosida o‘qishdan
oldin, o‘qish davomida va o‘gishdan keyin bajariladigan topshiriglar tuzing. Bunda
quyidagilarga e’tibor berishni tavsiya qilamiz:

1. Asarni o‘qgishdan oldin:

a) Asarning asosiy g'oyasi nimada deb o‘ylaysiz? Talabalarni shu g‘oyani tushunishga
tayyorlash uchun qanday savol va topshiriglar berasiz?

b) Boshqa fanlardan (tarix, tasviriy san’at va hokazo) qanday ma’lumotlar asarni
tushunish uchun zarur yoki asarni tushunishga yordam beradi deb o‘ylaysiz? Bu ma’lumotlarni
o‘quvchilarga qanday yetkazasiz?

2. Asarni o‘qish davomida:

a) Asarning muhim, tugunli nuqtalarini aniqlang. Shu nuqtalarni o‘quvchilar yaxshiroq
tushunishlari uchun qanday savol va topshiriqglar berasiz?

b) O‘qish davomidagi topshiriqlarda kognitiv qobiliyatlarning gqaysi bosqichlarini va
ganday qilib gamrab olasiz?

3. Asarni o‘qishdan keyin:

a) O‘gishdan keyingi topshiriglarda kognitiv qobiliyatlarning qaysi bosqichlarini va
ganday qilib gamrab olasiz?

b) Asarni tushunish va tahlil qilishga yordam berish uchun qanday nazariy ma’lumotlar
kerak deb o‘ylaysiz? Bu nazariy ma’lumotlarni asar bilan qanday bog‘laysiz?

¢) Asarni o‘quvchi hayoti bilan qanday bog‘lash mumkin?

d) Asar asosida adabiyotning boshqa fanlar bilan integratsiyasini qanday ta’minlash
mumkin? [3]

Xulosa. Adabiyot faniga oid kompetensiyalarni shakllantirish talabani erkin fikrlashga,
badiiy asar mazmunini chuqur tahlil qilinishiga, asosiy va ikkilamchi g‘oyalarini tushunilishiga
olib keladi. Mustaqil ta’lim topshiriglari qimmatli pedagogik vosita sifatida adabiyotga oid
malakalarni shakllantirishda hal qiluvchi o'rin tutadi. Ular o‘quvchilarda adabiy asarlarni
chuqur tahlil qilish, asosiy va ikkinchi darajali g'oyalarni aniqlash, subtekstlarni aniglash, oz
dunyoqarashini shakllantirish, xulosa chiqarish ko’nikmalarini rivojlantiradi. Mustagqil ta'lim
topshiriqglari nafagat nazariy bilimlarni mustahkamlaydi, balki o‘quvchilarning ijodiy, tanqidiy
va izlanish qobiliyatlarini rivojlantiradi. Qolaversa, bunday topshiriglar o‘quvchilarning o‘quv
jarayonida faol ishtirok etishiga, mustaqil ishlash ko‘nikmasini shakllantirishga, adabiy
bilimlarini chuqurlashtirishga, o'z fikrlarini yozma va og‘zaki shaklda aniq ifodalashga xizmat
qiladi. Binobarin, hosil bo‘lgan adabiy kompetensiyalar ularning nafagat o‘quv, balki
kelajakdagi kasbiy faoliyatini ham samarali tashkil etishda muhim omil bo‘lib xizmat qiladi.

